Viðmerkingar til fíggjarnevndina viðv. § 15

Spurningur 1:

11.1.39 Innlendismálaráðið (rakstrarjáttan)
Lønarútreiðslurnar minka við ½ mió. kr., men talið á starvsfólkum minkar við 3 – frágreiðing.

Svar:

· Sambært FMR skuldi lønarkarmurin fyri 2004 hjá ráðunum framskrivast við 3,4%, og síðani skuldi tann samlaði karmurin hjá ráðunum skerjast við 10% - sostatt er tann samlaða skerjingin á lønarkarminum hjá IMR 827.200 kr :


J 2004
Framskriving
3,4%
J 2004 +
framskr. 3,4%
Skerjing
10%
Æ 2005

Lønir
8.000.000
272.000
8.272.000
827.200
7.444.800

· Grundað á hesa skerjing hevur IMR lagt niður tvey fulltrúastørv og eitt skrivstovustarv. 

Spurningur 2: 
Søla av vørum og tænastum er sett til 2.595 tkr. í 2005. Hvat fevnir henda søla  um ?

Svar:

· Í sambandi við yvirtøku av tinglýsingini verður mett, at landskassin fær eina  meirinntøku uppá umleið 2.500 tkr. Restin av søluni stavar frá Landsfólkayvirlitinum í sambandi við fyrispurningar frá privatum og stovnum.

Spurningur 3:
14.3.07 Ítróttavedding (onnur játtan)
Hví vaksa inntøkurnar við kr. 2 mió. ?

Svar:

· Sambært avtalu millum A/S Dansk Tipstjeneste og Sp/f Ítróttavedding frá 2003 fáa Føroyar tann partin av yvirskotinum, sum stavar frá tí spæli, sum fer fram í Føroyum. IMR kann staðfesta, at hesar inntøkur eru munandi størri í 2004, enn mett varð í fíggjarlógini 2004. Tí vaksa hesar inntøkur við 2 mió. kr. í uppskotinum fyri 2005.

Spurningur 4:
30.1.01 Stuðul til umhvørvisverndartiltøk

Hví lækkar játtanin ?

Svar:

· Sambært avgerð landsstýrisins skulu útreiðslujáttanir av slagnum ”Onnur játtan”, sum ikki hava bindingar fyri allari nýtsluni í 2005, skerjast við 10% í mun til játtanina í 2004.”

Spurningur 5:
30.1.10 Spilloljureinsing

Hví verður stuðulin goldin sum ein føst upphædd, og ikki sum ein stuðul pr. reinsaðan litur av spillolju?  

Svar:

· Samb. sáttmála milllum landsstýrið og IRF, rindar landsstýrið hall av rakstrinum hjá spilloljuverkinum hjá IRF á Kambsdali, tó í mesta lagi svarandi til játtanina á fíggjarlógini. Avrit av sáttmálanum er viðlagt. IRF sendir hvønn ársfjórðing perioduroknskap, ið liggur til grund fyri gjaldinum hjá landsstýrinum. 

Spurningur 6:
30.1.15 Umhvørvisvernd
Í uppskotinum eru avsettar tkr. 3.420  fyri 2005 til flyting til umhvørvisdeildina hjá Heilsufrøðiligu starvsstovuni, tá tað undir § 6 stendur, at ”verða eini 2.9 mió. Kr. játtaðar til endamálið á høvuðskonto 15.30.1.15 Umhvørvisvernd”  - frágreiðing 

Flytingar til Heilsufrøðiligu starvsstovuna:


2001
2002
2003
2004
2005    

§ 15 
 2.920
2.920
2.920
3.420
3.420


§ 6
2.958
2.921
2.920
2.920
3.420


Umhvørvisd.
1.900
3.171
2.804
2.630
2.630

Vísandi til omanfyristandandi tøl, skal verða biðið um eina frágreiðing um, hvussu Løgtingið kann tryggja sær, at játtanin á hesi høvuðskonto fer til ætlaði endamál ?

Svar:

· IMR kann staðfesta, at feilur er í tekstinum hjá HS. Játtanin til umhvørvisvernd varð hækkað í 2004 við 500 tkr. í sambandi við havumhvørvisverndarlógina. Hesa hækking hevur HS ikki tikið víð í teirra yvirliti fyri 2004.

Spurningur 7:
33.2.04 Skógrøkt landsins

Her er ein hækking upp á 2 starvsfólk, men lønarútreiðslurnar eru tær somu. Frágreiðing

Svar:
· Játtanin hjá Skógrøkt landsins er óbroytt í mun til játtanina fyri 2004. IMR er av misgáu komin til at tøppa starvsfólkayvirlitið hjá Skógrøkt landsins skeivt inn. Talið á starvsfólkum hjá Skógrøkt landsins er sostatt óbroytt í mun til 2004

Spurningur 8:
38.2.01 Strandfaraskip landsins
Í uppskotinum stendur ” høvuðsorsøkin til hækkingina er økta siglingin á Sandoyarleiðini” – ynskt verður at fáa upplýst hvussu nógv.

Svar:
Tá ið SL gera fíggjarætlanir fyri komandi ár, byggir metingin upp á eina framskriving við støði í søguligum tølum, mettum broyttum virksemi í landinum og broytingum í virkseminum á farleiðini. Í fíggjarætlanini fyri 2005 er sostatt tikið støði í eini framskriving av inntøkunum í 2003, og eini meting av virkseminum á farleiðini. 

Inntøkumetingin á Sandoyarleiðini er uml. 1,3 mió. hægri enn í fíggjarætlanini fyri 2004, og býtir henda innntøkuøking seg soleiðis:

· Framskriving við støði í 2003 + 1,0 mió. kr.

· Økt sigling á Sandoyarleiðini + 0,3

Samstundis skal gerast vart við, at í fíggjarætlanini fyri 2005 eru settar 2 mió. kr. av í lønum til økta sigling á kvøldi, og er hetta 1 mió. kr. meir enn játtanin í 2004, har ið ein játtan uppá 1 mió. kr. varð givin fyri eitt hálvt ár. 

Eisini er mett, at økta siglingin vil føra við sær uml. 50 tús. litrar meira í oljunýtslu, og skuldi hetta givið góðar 0,1 mió. meira í oljuútreiðslum. Men orsakað av, at SL í fíggjarætlanini hevur arbeitt við einum lægri miðal oljuprísi enn í fíggjarætlanini fyri 2004, er talan um eina lækking á hesi konto á Sandoyarleiðini fyri 2005. 

Eisini skal SL gera vart við, at um oljuprísurin heldur seg á sama støði, sum hann er á í løtuni, so er ov lítið sett av til olju í 2005. Ein leyslig meting sigur 3-4 mió. kr., men alt kann broytast á oljumarknaðinum, so hetta tal skal takast við størsta varsemi.

Spurningur 9: 
38.2.01 Strandfaraskip landsins
Ynskt verður at fáa eina sundurgreining fyri hvørja tænastu/leið sær, herundir lønarútreiðslur.

Svar:
Hjálagt er ein sundurgreining fyri hvørja farleið. Í hesum sambandi skal stutt greiðast frá samlaðu hækkingini í lønum á farleiðunum hjá Oyggjaleiðum.

Samlaða hækkingin í lønum á farleiðunum er uppá uml. 4,7 mió. kr., svarandi til gott 11% í mun til 2004. Hækkingarnar, sum ikki hava nakað at gera við lønarvøkstur, stava frá:

· Øktari sigling á Sandoyarleiðini 1,4 mió. kr.

· At Mykinesleiðin verður røkt av SL +0,4 mió. kr.

· At catering-leiðari er settur +0,4 mió. kr.

· Umflokking av yvirmonnum, serstakliga á nýggja Smyrli, 0,3 mió. kr.

· Økt arbeiðsmarknaðargjøld uml. 0,3 mió. kr.

Hækkingar, sum ikki hava nakað beinleiðis við lønarhækkingar at gera, eru sostatt uml. 2,8 mió. kr. Netto hækkingin í lønum er sostatt uml. 1,9 mió. kr. í mun til fíggjarætlanina 2004, og svarar hetta til uml. 4,5% á farleiðunum. 

Spurningur 10:
38.2.01 Strandfaraskip landsins
Leigan veksur við 4 mió. kr. – frágreiðing 

Svar:
SL skilja, at hesin spurningur vísir til hækkingina á konto 16. Leiga, viðlíkahald, og skattur. Talan er sostatt ikki um eina hækking í leigukostnaði einans, men eisini í viðlíkahaldsútreiðlunum. Hækkingin í leigu er uppá uml. 0,3 mió. kr., meðan restin er hækkingar í umvælingar- og viðlíkahaldsútreiðslum, serstakliga á Oyggjaleiðum.

Um hækkingina í leigukostnaði er at siga, at høvuðsorsøkin er, at gomlu leigusáttmálarnir fara og eru farnir úr gildi, og skulu endurskoðast av pørtunum. SL hava fingið greiðar ábendingar um, at leigan fer munandi upp í hesum sambandi. Harumframt er økið, sum leigað verður frá Tórshavnar Havn, vorðið størri, orsakað av teimum umbyggingum, sum eru farnar fram á havnarøkinum, og førir hetta við sær ein øktan kostnað.

Viðvíkjandi umvælingar- og viðlíkahaldsútreiðslum er at siga, at hesar er nógv tengdar at metingum av dokkingum, sum skulu gerast í komandi ári, og at hesar útreiðslur tískil ‘variera’ nógv frá ári til ár. SL hava mett, at umvælingar- og viðlíkahaldsútreiðslurnar verða umleið 3,7 mió. hægri enn í fíggjarætlanini fyri 2004. Men um hugt verður aftureftir, so eru umvælingar- og viðlíkahaldsútreiðslurnar (15,9 mió. kr. í fíggjarætlan 2005) munandi lægri enn í 2002 og 2003, tá ið umvælingar og viðlíkahald ekskl.. leigu av avloysaraferjum var uppá ávikavist 23 og 18,7 mió. kr.

+ skriv frá Føroya Kærustovni.

+ útgreining av rakstrinum hjá SSL

+ avtala við IRF um spilloljureinsing

� Í fíggjarlóg 2004 var tann 1 mió. býtt upp í 0,6 til løn og 0,4 til olju. Nú er lønin sett til 2 mió. Tvs. ein hækking í lønum uppá 1,4 mió. kr.


� SL hava mett, at tað er eitt sindur bíligari at reka Mykinesleiðina sjálvi undir verandi skipan. Netto verður mett, at sparingin í 2005 er omanfyri 100 tús. kr.











